
Resolucién pola que se aproba o expediente de informacion publica e definitivamente o proxecto
de construcion “Senda na AC-404. Treito: A Ponte-Santa Catalina. Puntos quilométricos (P.Q.)
1+880-2+330", de clave: AC/19/004.06.

ANTECEDENTES DE FEITO

Primeiro. O artigo 6.2 da Lei 8/2013, do 28 de xufio, de estradas de Galicia e o artigo 12.2 do Decreto
66/2016, do 26 de maio, polo que se aproba o Regulamento xeral de estradas de Galicia, determinan
que os espazos destinados a sendas para pedns ou para a circulacion de ciclistas tefian a consideracion
de elementos funcionais da estrada. Tendo en conta este precepto, a Xunta de Galicia elaborou a
estratexia en materia de mobilidade alternativa de Galicia, entre cuxos obxectivos esta o fomento dos
sistemas de transporte alternativos aos motorizados que permitan minimizar as repercusions sobre o

ambiente e os seus impactos sociais e econédmicos.

Segundo. A actuacidén prevista no proxecto comprende a creacidn dun itinerario peonil na marxe
dereita da AC-404, na contorna da Ponte a Santa Catalina (P.Q. 1+880 e 2+330), coa finalidade de unir
entre si as beirarriias existentes nos treitos anterior e posterior e conseguir un treito continuo. A
senda tera un ancho de 1,80 m, unha lonxitude de 450 m e ird separada da calzada por un bordo de

22x18 cm e unha gabia de seguridade de 1,20 m.

Terceiro. No Diario Oficial de Galicia nim. 214, do 8 de novembro de 2021, publicouse o Anuncio do 21
de outubro de 2021 polo que se somete ao tramite de informacidn publica o citado proxecto para os
efectos do establecido no artigo 21 da Lei 8/2013, do 28 de xuiio, de estradas de Galicia, asi como a
relacion individual de bens, dereitos e propietarios afectados polo citado proxecto, para os efectos do
previsto no artigo 56.1 do Regulamento da lei de expropiacion forzosa, aprobado polo Decreto de 26 de
abril de 1957.

Cuarto. As administracions afectadas emitiron os correspondentes informes e no tramite de
informacién publica formuldronse alegaciéns polas persoas interesadas. A todas elas déuselles
resposta motivada, sequndo figura no informe que consta no expediente, que lle foi notificado as

administracions as que se lles deu tramite de informe e aos particulares que presentaron alegacions.

FUNDAMENTOS DE DEREITO

Primeiro.- A Conselleira de Infraestruturas e Mobilidade é competente para resolver os expedientes de
informacién publica en materia de estradas e informes das administracidns afectadas, de acordo co
Decreto 26/2019, do 7 de marzo, polo que se establece a estrutura organica da Conselleria de
Infraestruturas e Mobilidade. Esta competencia atépase delegada na persoa titular da direccién da
Axencia Galega de Infraestruturas, segundo o artigo 8.1.b) da Orde do 7 de setembro de 2017 sobre
delegacion de competencias no secretario xeral técnico e noutros 6rganos e entidades publicas

adscritos a esta conselleria (DOG n.° 179, do 20 de setembro).

Segundo.- O artigo 21.4 da Lei 8/2013, do 28 de xuifio, de estradas de Galicia, establece que
transcorridos os prazos dos tramites de informacion publica e informe das administraciéns afectadas
e recibidas as alegacidns e informes presentados, darase resposta motivada as alegacions formuladas.
O informe resultante poferase & disposicion das persoas interesadas e notificardselles &s
administracions as que se lles dese tramite de informe e aos particulares que presentasen alegaciéns.

Finalmente, resolverase tamén sobre a aprobacion do expediente de informacion publica.

O artigo 22.2 da citada Lei 8/2013, do 28 de xufio, establece que no caso de estudos ou proxectos
sometidos aos tramites de informacién publica e informe das administracions afectadas, unha vez
emitido o informe sobre as alegaciéns presentadas, o érgano competente da administracién
promotora da actuacién debe adoptar a correspondente resolucidn, que pode ser de aprobacion

definitiva de todo o ambito do estudo ou proxecto ou ben sé dunha parte deste.

No seu apartado 5, 0 mesmo artigo indica que a aprobacion definitiva dos anteproxectos, proxectos de
trazado ou proxectos de construcion implicard a declaracidon de utilidade publica, a necesidade de
ocupacion dos bens e de adquisicion dos dereitos necesarios para a execucion das obras, dos depdsitos
dos materiais sobrantes, dos préstamos necesarios para executalas e para a reposicion de servizos
afectados asi como para a traza de planta do proxecto e as modificaciéns desta que, de ser o caso, se
puideren aprobar posteriormente, e a urxencia da ocupacion, todo iso para os efectos de expropiacion,

ocupacién temporal ou imposicion ou modificacién de servidumes.

No punto 6 do mesmo artigo 22 indicase que “logo de aprobados definitivamente os anteproxectos,
proxectos de trazado ou proxectos de construcién, as limitaciéns & propiedade e a titularidade doutros
dereitos establecidos nesta lei seran efectivas respecto dos terreos que afecte a actuacidn

correspondente”.

Terceiro.- De acordo co que establece o artigo 23 da citada Lei 8/2013, do 28 de xufio os estudos e
proxectos sometidos aos tramites de informacién publica en materia de estradas e informe das
administracions afectadas, unha vez aprobados definitivamente, tefien a consideracién de proxectos
sectoriais de incidencia supramunicipal, segundo o disposto na lexislacién autondmica de ordenacién
do territorio, e as determinacions que neles se contefien teran forza vinculante para as
administracions publicas e para os particulares e prevalecerdn sobre as determinaciéns do
planeamento urbanistico vixente, sen prexuizo de que as entidades locais nas que se asenten as
infraestruturas obxecto do proxecto deberdn adaptar o seu planeamento urbanistico ao contido no

proxecto.

Polo exposto, o Concello de Santa Comba deberd adaptar o seu planeamento urbanistico na sua

primeira modificacién ou revisién ao contido no proxecto.

Cuarto.- Que simultaneamente ao tramite sinalado no paragrafo anterior, e aos efectos previstos no
artigo 56.1 do Regulamento de expropiacidon forzosa, someteuse a informacién publica a relacién

individual de bens, dereitos e propietarios afectados pola realizacidn da obra correspondente.
De acordo con todo o exposto, e tralos informes e certificados presentados,
RESOLVO

Primeiro.- Aprobar o expediente de informacion publica do proxecto de construcion: “Senda na AC-404
Treito: A Ponte - Santa Catalina PQ 1+880-2+330", de clave: AC/19/004.06, sen modificacidons relativas
ao trazado sometido a informacién publica. Non obstante procederase a modificar no proxecto

construtivo nas seguintes cuestions:

» Corrixirase a cualificacion urbanistica que figura no proxecto da parcela de referencia catastral
4353418NH1645S0001TWT (numerada como nim. 3 no plano de expropiacions), de forma que
esta pase a ser Solo Urbano. En consecuencia, revisarase a actualizarase a valoracién das

expropiacions.

Asinado por: MENENDEZ IGLESIAS, FRANCISCO
Cargo: Director da Axencia Galega de Infraestruturas

Data e hora: 28/01/2022 09:38:01

Segundo.- Aprobar o proxecto de construcion: “Senda na AC-404 Treito: A Ponte - Santa Catalina PQ

1+880-2+330", de clave: AC/19/004.06, nos termos indicados no apartado anterior.

Terceiro.- Consonte establece o artigo 23 da Lei 8/2013, de 28 de xufio, de estradas de Galicia, o
Concello de Santa Comba deberd adaptar o seu planeamento urbanistico ao contido no proxecto, na

sua primeira modificacion ou revision.

Contra esta resolucién, que pon fin & via administrativa, poderase interpofier recurso contencioso-
administrativo ante a Sala do Contencioso-Administrativo do Tribunal Superior de Xustiza de Galicia,
no prazo de dous meses, a contar dende o dia seguinte ao da publicacion desta resolucién no Diario
Oficial de Galicia, de conformidade co establecido nos artigos 10, 14 e 46.1 da Lei 29/1998, do 13 de

xullo, reguladora da xurisdicién contencioso-administrativa.

Santiago de Compostela, na data da sinatura electrénica.

A Conselleira de Infraestruturas e Mobilidade
Por delegacion, Orde do 07/09/2017, Diario Oficial de Galicia 20/09/2017
O director da Axencia Galega de Infraestruturas

Francisco Menéndez Iglesias

